Հաշվետվություն

Նախարարության աշխատակազմի հասարակայնության

հետ կապերի բաժնի կողմից 2016թ. նոյեմբերի 1-ից 30-ը
իրականացված աշխատանքների վերաբերյալ

Հաշվետու ժամանակահատվածում նախարարության աշխատակազմի հասարակայնության հետ կապերի բաժնի կողմից կատարվել են հետևյալ աշխատանքները.
· զանգվածային լրատվամիջոցներով եղել է քսանմեկ հրապարակում՝ 2017թ. սոցիալական պաշտպանության ոլորտին հատկացվող բյուջեի, սոցիալական փաթեթի ուղղությունների, մայրության նպաստի, տնային պայմաններում միայնակ տարեցներին մատուցվող ծառայությունների, ծերության նպաստի, սոցիալական աշխատողի միջազգային օրվա, սոցիալական աշխատանքի, երկքաղաքացիների կենսաթոշակի նշանակման պարզեցված կարգի, կենսաթոշակի ստացման կարգի, երեխաների իրավունքների պաշտպանության ոլորտի բարեփոխումների, մինչև 2016թ. հունվարի 1-ը ավել վճարված կենսաթոշակների գումարների զրոյացման, հաշմանդամություն ունեցող անձանց մատուցվող ծառայությունների քարտեզագրման, տուն-ինտերնատների գործունեության, երեխայի ծննդյան միանվագ նպաստի նշանակման դիմումների առցանց ներկայացման, հաշմանդամության խմբի սահմանման, աշխատանքի տոնավաճառների արդյունավետության, ավանդների փոխհատուցման ծրագրի, ՀՀ կառավարության նոր ծրագրում սոցիալական քաղաքականության, «Հաշմանդամություն ունեցող անձանց իրավունքների պաշտպանության և սոցիալական ներառման մասին» ՀՀ օրենքի նախագծի վերաբերյալ,
· պատրաստվել ու տարածվել է  քսան տեղեկատվական բնույթ կրող  նյութ,
· նախարարության պաշտոնատար անձինք մասնակցել են «Ստատուս քվո», «Հրապարակում» «Թղթի վրա և իրականում», «Սուր անկյուն», «Առավոտ լուսո», «Կիրակի», «Բարև երկիր», «Սպառողի ժամ», «Սկսենք նորից» և այլ հաղորդումների, ներկայացրել նախարարության կողմից մշակվող քաղաքականությունն ու իրականացվող աշխատանքները,
· կազմակերպվել է «Արմնյուզ» հեռուստաընկերության «Սոցիալական անդրադարձ» հաղորդաշարի թեմաների, տեսանյութերի պատրաստման և հեռարձակման աշխատանքները,
· «Կենտրոն» հեռուստաընկերությամբ եթեր հեռարձակվող «Քեզ արտոնված է» հաղորդաշարը ներկայացել է «Ժամանակավոր զբաղվածություն ապահովող ծրագրերի ապահովում» և «Կենսաթոշակային ապահովության ոլորտի փոփոխությունները»  թեմաներով,
· բաժնի գլխավոր մասնագետը պատրաստել է բաժնի <Հանրային իրազեկման միջոցառումների իրականացում> ծրագրի մշտադիտարկման ու մոնիթորինգի տեղեկանքը, անձնագիրը և ցուցանիշները և ներկայացրել նախարարի տեղակալ Սոնա Հարությունյանին,
· իրականացվել է տպագիր և էլեկտրոնային մամուլի ամենօրյա մոնիթորինգ և ամփոփ տեղեկատվությունը ներկայացվել է նախարարի մամուլի քարտուղարին,
· բաժնի գլխավոր մասնագետը սրբագրել է հաշմանդամության ոլորտում իրականացվող գործընթացների վերաբերյալ <Հարց ու պատասխան> գրքույկը: Այն տրվել է տպագրության,
· <Առավոտ> օրաթերթում տպագրվել է <Հաշմանդամության մասին օրենքը կապահովի հավասար և մատչելի միջավայր> թեմայով հոդվածը, 

· պարբերաբար նախարարության գործունեության, ծրագրերի, իրականացված աշխատանքների, ոլորտի բարեփոխումների վերաբերյալ պատրաստվել են նյութեր և տրամադրվել ԶԼՄ-ներին, 
· էլեկտրոնային ընդունարանով, նախարարության ինտերնետային կայքէջի հետադարձ կապի հասցեով և ՀՀ կառավարության թեժ գծով ստացված շուրջ 35 քաղաքացու դիմումներին տրվել են սպառիչ պատասխաններ,
· սահմանված ժամկետում կատարվել են բաժնի փաստաթղթաշրջանառությունը, նախարարի, նախարարի տեղակալների, աշխատակազմի ղեկավարի կողմից տրված հանձնարարականները,
· պարբերաբար անհրաժեշտ տեղեկատվությամբ թարմացվել են նախարարության պաշտոնական կայքէջի «Կառուցվածք» և «Տեղեկատվական հարթակ» բաժինները,
· քաղաքացիներին և լրագրողներին հեռախոսով և էլեկտրոնային փոստով տրվել են սոցիալական պաշտպանության ոլորտին վերաբերող բազմաբնույթ հարցերի պարզաբանումներ:
